
1. Apakah tujuan simpan kira? 

A. Untuk merekodkan inventori perniagaan 

B. Untuk menyimpan rekod perniagaan dengan sistematik 

C. Untuk memberikan maklumat pasaran kepada pengguna 

D. Untuk merekodkan urus niaga mengikut sistem catatan bergu 

 

2. Tempoh perakaunan Perniagaan Anita adalah setahun sehingga 30 September 2022. 

Apakah tempoh keuntungan atau kerugian perniagaan yang dilaporkan bagi 

perniagaan itu? 

A. 1 Januari 2021 hingga 30 September 2022 

B. 1 Februari 2021 hingga 30 September 2022 

C. 1 Oktober 2021 hingga 30 September 2022 

D. 1 September 2021 hingga 30 September 2022 

 

3. Pernyataan di bawah ini berkaitan dengan konsep perakaunan. 

Puan Vijaya, seorang peniaga mencadangkan insurans  yang 

berjumlah RM 340 yang belum dibayar tidak perlu diambil kira dalam 

pengiraan untung tahun semasa. 

 

Apakah andaian perakaunan yang tidak dipatuhi oleh Puan Vijaya. 

A. Ketekalan 

B. Prinsip kos 

C. Entiti berasingan 

D. Pengiktirafan hasil dan belanja 

 

4. Antara yang berikut, manakah hasil bukan operasi bagi seorang peniaga runcit? 

I. Komisen jualan 

II. Jualan barang niaga 

III. Dividen atas pelaburan 

IV. Faedah atas simpanan bank 

 

A. I dan II 

B. I dan III 

C. II dan IV 

D. III dan IV 

 

5. Maklumat di bawah ini merujuk kepada ciri-ciri sejenis perniagaan. 

 Penubuhan di bawah Akta Syarikat 2016 

 Saham syarikat tidak disenaraikan di pasaran saham 

 Keuntungan syarikat dibahagikan kepada pemegang saham 

dalam bentuk dividen 

 

Perniagaan manakah yang menepati ciri-ciri itu? 

A. Perniagaan Cemerlang 

B. Syarikat Bersatu Bhd. 

C. Syarikat Putra Sdn Bhd. 

D. Klinik Aman dan Rakan-rakan 

6. Pernyataan manakah yang benar mengenai alatan pejabat yang dimiliki oleh Kedai 

Perabot Tan? 

A. Dibeli untuk dijual semula 

B. Tidak mengalami susut nilai 

C. Boleh bertukar menjadi tunai dalam satu tempoh perakaunan 

D. Digunakan dalam operasi perniagaan untuk menjana pendapatan 

 

7. Urus niaga yang berikut diambil daripada buku akaun Kedai Jessy. 

P Bayar Pembekal Sunny dengan cek dan terima diskaun 

Q Membeli alatan pejabat dengan menggunakan tunai peribadi 

R Menggunakan tunai perniagaan untuk membayar kadar bayaran kediaman 

S Tunai dari bank dikeluarkan untuk membeli komputer anak pemilik 

 

Manakah urus niaga yang mengurangkan aset dan ekuiti pemilik Kedai Jessy? 

A. P dan Q 

B. P dan R 

C. Q dan S 

D. R dan S 

 

8. Apakah fungsi nota debit? 

I. Sebagai sumber maklumat perakaunan 

II. Mengurangkan jumlah yang perlu dibayar 

III. Sebagai bukti hutang dijelaskan 

IV. Menambahkan bayaran yang terkurang caj dalam invois 

 

A. I dan II 

B. I dan IV 

C. II dan III 

D. III dan IV 

 

9. Maklumat di bawah menunjukkan aset dan liabiliti seorang peniaga pada 31 Disember 

2021. 

 

Bank 

Akaun belum terima 

Kadar bayaran belum bayar 

Sewa belum terperoleh 

Kenderaan  

Inventori  

RM 

4 500 

3 100 

320 

560 

30 000 

9 400 

 

Berapakah modal peniaga tersebut pada 31 Disember 2021? 

A. RM 46 120 

B. RM 46 440 

C. RM 46 680 

D. RM 47 000 

10. Kedai Berjaya telah menjelaskan hutangnya dengan cek kepada Pemborong Wira. 

Apakah dokumen yang diterima oleh Kedai Jaya daripada Pemborong Wira? 

A. Resit 

B. Memo 

C. Keratan cek 

D. Makluman kredit 

 

11. Pada 15 Januari 2022 Kedai Runcit Suria membeli 100 tin susu cair berharga RM2.20 

setin dan 100 kampit beras wangi berharga RM30.00 sekampit. Diskaun niaga diterima 

sebanyak 10%. Berapakah jumlah yang perlu dibayar oleh Kedai Runcit Suria? 

A. RM 2 889 

B. RM 2 898 

C. RM 2 989 

D. RM 2 998 

 

12. Urus niaga yang berikut diambil daripada buku seorang peniaga. 

P Tambang bas RM15 

Q Beli kertas A4 RM14 

R Baiki pintu tandas pejabat RM76 

S Bayar gaji pekerja RM500 

 

Pilih urus niaga yang direkodkan dalam Buku Tunai Runcit. 

A. P, Q dan R 

B. P, Q dan S 

C. P, R dan S 

D. Q, R dan S 

 

13. Apakah Buku Catatan Pertama yang digunakan untuk merekodkan belian alatan 

pejabat secara kredit? 

A. Jurnal Am 

B. Jurnal Belian 

C. Jurnal Jualan 

D. Jurnal Pulangan Belian 

 

14. Jurnal Am di bawah ini diperoleh daripada rekod perakaunan Perniagaan Azman. 

Jurnal Am 

Tarikh  Butir  Debit  Kredit  

2022 

Mac  22 

 

Perabot  

        Modal  

(membawa masuk perabot untuk kegunaan perniagaan) 

RM 

350 

RM 

 

350 

 

Urus niaga manakah yang berkaitan dengan catatan di atas? 

A. Menjual perabot untuk mendapatkan modal 

B. Membeli perabot untuk kegunaan perniagaan 

C. Perabot perniagaan dibeli dengan tunai peribadi 

D. Perabot terpakai dijual untuk mengurangkan modal 

15. Urus niaga yang berikut diambil daripada Kedai Pakaian Wanita Ashila. 

Ambilan sehelai baju untuk tujuan promosi. 

 

Nyatakan akaun yang didebit dan akaun yang dikredit bagi urus niaga di atas. 

 Debit  Kredit  

A.  Akaun Promosi Akaun Belian 

B.  Akaun Ambilan Akaun Promosi 

C.  Akaun Belian Akaun Ambilan 

D.  Akaun Ambilan Akaun Belian 

 

16. Dokumen di bawah ini menunjukkan nota kredit yang diterima oleh Kedai Runcit TF 

daripada Pembekal Minyak Masak Kejora. 

 

Asal                                                                                                NK : 1000 

Pembekal Minyak Masak Kejora 

No 1 Jalan Balik Pulau 

11000 Balik Pulau 

Pulau Pinang 

 

NOTA KREDIT 

Tarikh : 18 Mac 2022 

Kepada  

Kedai Runcit TF 

20 Jalan Air Putih 1 

11000 Balik Pulau 

Pulau Pinang 

 

Akaun tuan telah dikreditkan seperti berikut: 

Kuantiti  Butir  Harga Seunit 

(RM) 

Jumlah (RM) 

5 botol Minyak masak cap Helang 45.00 225.00 

Tolak : Diskaun niaga 20% 45.00 

Jumlah 180.00 

( Ringgit : Seratus lapan puluh sahaja) 

 

 

Apakah buku catatan yang digunakan oleh Kedai Runcit TF  untuk merekodkan urus 

niaga tersebut? 

A. Jurnal Belian 

B. Jurnal Jualan 

C. Jurnal Pulangan Jualan 

D. Jurnal Pulangan Belian 

17. Akaun Kawalan Belum Bayar di bawah diperoleh daripada buku perakaunan Kedai 

Muthu. 

Akaun Kawalan Belum Bayar 

2022 

Jan  31 

 

Bank 

Diskaun diterima 

Pulangan keluar 

RM 

75 000 

3 700 

500 

79 200 

2022 

Jan     1 

31 

 

Baki b/b 

Belian 

Angkutan masuk 

RM 

9 000 

69 550 

650 

79 200 

 

Apakah sumber maklumat bagi angkutan masuk? 

A. Buku Tunai 

B. Jurnal Am 

C. Jurnal Belian 

D. Buku Tunai Runcit 

 

18. Petikan Imbangan Duga di bawah ini diperoleh daripada rekod perakaunan 

Perniagaan Happy. 

 

Imbangan Duga pada 31 Mac 2022 

 

 

Diskaun   

Pulangan  

Debit 

RM 

650 

1 200 

Kredit 

RM 

900 

1 000 

 

Manakah yang benar ? 

 

  RM  RM 

A.  Diskaun diberi 900 Pulangan jualan 1 200 

B.  Diskaun diberi 650 Pulangan jualan 1 000 

C.  Diskaun diterima 900 Pulangan belian 1 000 

D.  Diskaun diterima 650 Pulangan belian 1 200 

 

19. Akaun manakah yang ditutup dengan memindah bakinya ke Akaun Untung Rugi? 

A. Akaun Gaji 

B. Akaun Ambilan 

C. Akaun Belum Bayar 

D. Akaun Susut Nilai Terkumpul Kenderaan 

 

20. Apakah yang dimaksudkan dengan hutang lapuk ? 

A. Hutang yang masih belum dikutip 

B. Hutang yang sudah pasti tidak dapat dikutip 

C. Anggaran hutang yang mungkin tidak dapat dikutip 

D. Hutang yang diragui sama ada dapat dikutip ataupun tidak 

21. Jumlah jualan Kedai Kasut Angel ialah RM75 000 manakala untung kasar ialah 20%. 

Berapakah untung kasar Kedai Kasut Angel? 

A. RM7 500 

B. RM15 000 

C. RM75 000 

D. RM85 000 

 

22. Maklumat di bawah ini dipetik daripada buku-buku Perniagaan Dewa. 

 

Buku Tunai (petikan) 

   2021 

Dis 31 

 

Insurans  

RM 

7 200 

 

Penyata Kedudukan Kewangan pada 31 Disember 2021 

 

Aset Semasa 

Insurans prabayar 

 

RM 

 

1 300 

  

 

Berapakah insurans sebenar bagi tahun berakhir 31 Disember  2021? 

A. RM1 300 

B. RM5 900 

C. RM7 200 

D. RM8 500 

 

23. Maklumat di bawah ini diperoleh daripada rekod perakaunan Kedai Zetty. 

 

Untung kasar bagi tahun berakhir 30 Jun 2022 

Sewa premis 

Gaji 

Peruntukan hutang ragu pada 1 Julai 2021 

Kadar bayaran 

RM 

75 200 

7 600 

30 000 

340 

1 100 

 

Maklumat tambahan 

i. Gaji belum bayar RM500 

ii. Peruntukan hutang ragu dinaikkan kepada RM580 

 

Berapakah untung bersih bagi tahun berakhir 30 Jun 2022? 

A. RM35 760 

B. RM35 660 

C. RM35 460 

D. RM35 260 

 

24. Maklumat di bawah ini berkaitan dengan satu kesilapan yang dilakukan oleh Puan 

Alina, seorang kerani akaun. 

Belanja membaiki mesin pencetak bernilai RM350 dengan cek 

telah direkodkan dalam Akaun Alatan Pejabat. 

Apakah kesilapan yang telah dilakukan ? 

A. Kesilapan prinsip 

B. Kesilapan terbalik 

C. Kesilapan komisen 

D. Kesilapan saling mengimbangi 

 

25. Maklumat yang berikut diperoleh daripada Firma XYZ. 

Untung kasar 

Modal 

Inventori purata 

Kadar pusing ganti inventori 

RM35 000 

RM80 000 

RM10 500 

5 kali 

 

Berapakah kos jualan ? 

A. RM35 000 

B. RM45 000 

C. RM52 500 

D. RM172 500 

 

26. Puan Lee, pemilik Perniagaan Lee merupakan peniaga runcit yang mengamalkan 

rekod tidak lengkap. Berikut adalah aset dan liabiliti Perniagaan Lee pada 31 Disember 

2021. 

 

Premis  

Bank (kt) 

Gaji belum bayar 

RM 

70 000 

4 000 

5 000 

 

Maklumat tambahan 

Ambilan sepanjang tahun 2021 berjumlah RM3 000. 

 

Berapakah modal awal Perniagaan Lee jika untung bersih bagi tahun kewangan 

tersebut berjumlah RM6 500? 

A. RM51 500 

B. RM52 500 

C. RM57 500 

D. RM65 500 

 

27. Apakah tujuan peniaga menyediakan Penyata Penyesuaian Bank ? 

I. Untuk menghitung lebihan tunai perniagaan 

II. Untuk mengimbang lajur bank dalam Buku Tunai 

III. Untuk menyesuaikan baki di Buku Tunai dengan baki di penyata bank 

IV. Untuk menunjukkan perbezaan antara baki Buku Tunai dengan baki penyata 

bank 

 

A. I dan III 

B. I dan IV 

C. II dan III 

D. III dan IV 

28. Apakah butir yang tidak perlu direkod dalam Buku Tunai yang dikemas kini? 

A. Buku cek 

B. Caj bank 

C. Faedah atas overdraf 

D. Cek belum dikemukakan 

 

29. Urus niaga manakah yang menunjukkan aliran keluar wang tunai bagi sesebuah 

perniagaan? 

A. Pinjaman daripada pihak bank 

B. Pemilik mengambil tunai perniagaan 

C. Pungutan hutang daripada pelanggan 

D. Tunai peribadi yang dilaburkan dalam perniagaan 

 

30. Antara yang berikut, perkara manakah yang berkaitan dengan Bahagian IV Seksyen 

26 Akta Perkongsian 1961? 

I. Faedah dibayar atas modal 

II. Untung dan rugi dibahagikan sama rata 

III. Faedah atas pinjaman pekongsi dibayar 6% setahun 

IV. Gaji pekongsi untuk pengurusan perkongsian tidak dibenarkan 

 

A. I dan II 

B. I dan III 

C. II dan IV 

D. III dan IV 

 

31. Apakah butir yang direkodkan di sebelah debit Akaun Pengasingan Untung Rugi? 

A. Ambilan dan gaji pekongsi 

B. Faedah atas ambilan dan gaji pekongsi 

C. Faedah atas modal dan bonus pekongsi 

D. Faedah atas pinjaman dan ambilan pekongsi 

 

32. Apakah maksud baki debit Akaun Semasa pekongsi? 

A. Pekongsi mendapat kongsi untung 

B. Pekongsi berhutang kepada perkongsian 

C. Pekongsi telah menerima faedah atas modal 

D. Pekongsi telah menambahkan modal pelaburannya 

 

33. Encik Lesile , seorang pemegang syer Syarikat TCY Berhad telah menerima laporan 

kewangan daripada syarikat itu. Apakah maklumat yang diperoleh di bahagian ekuiti 

pemilik Penyata Kedudukan Kewangan di dalam laporan itu? 

A. Untung bersih dan modal syer 

B. Modal syer dan modal tambahan 

C. Modal diterbitkan dan berbayar penuh 

D. Dividen interim dan dividen akhir yang belum bayar 

34. Maklumat di bawah ini diperoleh daripada buku Perkongsian Manu dan Makmur pada 

31 Disember 2021. 

 

Untung bersih 

Faedah atas ambilan 

Faedah atas modal 

RM 

? 

180 

1 050 

 

                     Akaun Semasa pekongsi (petikan) 

 Tarikh Butir  Manu  Makmur  

 2022 

Dis   31 

 

Pengasingan untung rugi 

RM 

3 500 

RM 

1 400 

 

Berapakah jumlah untung bersih perkongsian mereka bagi tahun berakhir 31 Disember 

2021? 

A. RM1 230 

B. RM5 770 

C. RM6 070 

D. RM8 230 

 

35. Maklumat yang berikut diambil daripada sebuah kilang yang mengeluarkan makanan 

tin yang dijual pada harga RM10.50 seunit. 

 

Buruh langsung seunit 

Bahan mentah seunit 

Sewa kilang 

Kadar bayaran kilang 

RM 

4 

5 

10 000 

7 800 

 

Sekiranya kilang itu mensasarkan keuntungan sebanyak RM5 000, berapakah jumlah 

makanan tin yang perlu dikeluarkan? 

A. 15 000 unit 

B. 15 010 unit 

C. 15 100 unit 

D. 15 200 unit  

 

36. Pada 18 Mac 2022, Syarikat Bestari Berhad telah menerima cek berjumlah            

RM1 000 000 daripada terbitan syer keutamaan. Apakah akaun yang akan didebitkan? 

A. Akaun Bank 

B. Akaun Dividen 

C. Akaun Permohonan 

D. Akaun Modal Syer Keutamaan 

 

37. Urus niaga manakah yang merupakan perbelanjaan modal? 

A. Bayar sewa kelab dengan cek 

B. Beli alat tulis untuk kegunaan kelab 

C. Membina gelanggang badminton untuk ahli kelab 

D. Bayaran honorarium kepada ahli jawatankuasa kelab 

38. Pada 1 Januari 2022, aset dan liabiliti Kelab Cahaya adalah seperti berikut: 

 

Bank 

Perabot 

Yuran belum terima 

Yuran belum terperoleh 

Alatan pejabat 

Akaun belum bayar Restoran 

RM 

6 700 

4 500 

340 

290 

3 200 

1 500 

 

Berapakah dana terkumpul Kelab Cahaya pada 1 Januari 2022? 

A. RM12 850 

B. RM12 950 

C. RM15 270 

D. RM16 530 

 

39. Yuran belum terima dan yuran belum terperoleh pada awal tahun 2022 bagi Kelab 

Renang Taman Murni adalah masing-masing berjumlah RM220 dan RM540. Kutipan 

yuran sepanjang tahun tersebut pula sebanyak RM8 600. Hitung jumlah yuran yang 

sepatutnya diterima pada tahun tersebut. 

A. RM7 840 

B. RM8 280 

C. RM8 920 

D. RM9 360 

 

40. Antara yang berikut, manakah yang berkaitan dengan kos pengeluaran? 

I. Kos barang siap 

II. Kos bahan langsung 

III. Kos upah pekerja kilang 

IV. Kos pengubahsuaian kilang 

 

A. I dan II 

B. I dan IV 

C. II dan III 

D. III dan IV 

 

KERTAS SOALAN TAMAT 

